
ᒥᓂᔅᑕ ᑐᓂᓯᔪᖅ ᑯᐃᓐ ᐃᓕᓴᐱ 2 ᐋᓐᓂᐊᓯᐅᖅᑎᑦᓴᐅᓂᕐᒧᑦ 

ᐃᓕᓐᓂᐊᖅᑎᓄᑦ ᑮᓇᐅᔭᓂᒃ 
 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 1, 2006) – ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ 
ᓕᐅᓇ ᐊᒡᓗᒃᑲᖅ ᐅᓪᓗᒥ ᑐᓂᓯᖅᑲᐅᔪᖅ ᑯᐃᓐ ᐃᓕᓴᐱ 2 ᐃᓕᓐᓂᐊᖅᑎᓄᑦ ᑮᓇᐅᔭᓂᒃ 
ᐃᓕᓐᓂᐊᑦᓯᐊᖅᓯᒪᔪᓄᑦ ᓯᑕᒪᓄᑦ ᓄᓇᕗᒻᒥ ᐃᓕᓐᓂᐊᖅᑐᓄᑦ ᐋᓐᓂᐊᓯᐅᖅᑎᑦᓴᐅᓂᕐᒧᑦ. 
 
“ᑖᓐᓇ ᐃᓕᓐᓂᐊᖅᑎᓄᑦ ᑐᓂᔭᐅᕙᑦᑐᖅ ᐃᓕᓴᖅᓯᒍᑕᐅᕙᑦᑐᖅ ᐱᑦᓯᐊᕐᓂᖅᐹᓂᒃ ᐃᓕᓐᓂᐊᖅᑕᖏᓐᓂᒃ 
ᐃᓄᐃᑦ ᐋᓐᓂᐊᓯᐅᖅᑎᑦᓴᐅᓂᕐᒧᑦ ᐃᓕᓐᓂᐊᖅᑐᓄᑦ,” ᐊᒡᓗᒃᑲᖅ ᐅᖃᖅᓯᒪᔪᖅ. “ᐱᒻᒪᕆᐊᓘᒻᒪᑦ 
ᐃᓘᓐᓇᑎᓐᓄᑦ ᑕᑯᓪᓗᓂ ᐃᓄᓐᓂᒃ ᐋᓐᓂᐊᓯᐅᖅᑎᖃᕆᐊᖃᕐᓂᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᓕᕆᔪᓂ.” 
 
ᑮᓇᐅᔭᓂᒃ ᓵᓚᖃᖅᑐᑦ 2005-06-ᒥ ᓵᓚᑦ ᔭᕙᑦᓯᑭ (ᑲᖏᖅᖠᓂᖅ/ᐊᕐᕌᒍ 4), ᓯᐅᕋᓐ ᐅᓕᔫᑦ 
(ᐊᕐᕕᐊᑦ/ᐊᕐᕌᒍ 3), ᓯᐅᕆ ᑲᑦᓴᒃ-ᐹᒃᔅ (ᒥᑦᑎᒪᑕᓕᒃ/ᐊᕐᕌᒍ 2) ᐊᒻᒪᓗ ᓲᓯ ᓇᑲᓱᒃ (ᐃᖃᓗᐃᑦ/ᐊᕐᕌᒍ 2). 
ᐊᑐᓂᑦ ᑐᓂᓯᔭᐅᓚᐅᖅᑐᑦ ᓇᓗᓇᐃᒃᑯᑕᕐᒥᒃ ᐊᒻᒪᓗ ᓯᒃᑭᒥᒃ ᐃᓕᓴᕆᔭᐅᑎᓪᓗᒋᑦ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓴᖅᑭᖅᓯᓚᐅᖅᓯᒪᔪᑦ ᑯᐃᓐ ᐃᓕᓴᐱ 2 ᐃᓕᓐᓂᐊᖅᑎᓄᑦ 
ᑮᓇᐅᔭᖅᑖᕈᑎᓂᒃ 2002-ᒥ, ᑯᐃᓐ ᓂᐅᕐᕈᓯᒪᑎᓪᓗᒍ ᓄᓇᕗᒻᒧ. $2,500 ᐃᓕᓐᓂᐊᖅᑎᓄᑦ 
ᑮᓇᐅᔭᖅᑖᖑᒍᓐᓇᖅᑐᑦ ᑐᓂᔭᐅᕙᑦᑐᑦ ᐊᕐᕌᒍᑕᒫᑦ ᐃᓕᓐᓂᐊᖅᑎᓄᑦ ᐃᓄᓐᓄᑦ ᓄᓇᕗᒻᒥ ᓄᓇᑖᖅᓯᒪᓂᕐᒧᑦ 
ᐊᖏᕈᑎᓄᑦ ᐊᒻᒪᓗ ᖁᑦᑎᓂᖅᐹᓂᒃ ᐃᓕᓐᓂᐊᕈᑎᖏᓐᓂᒃ ᐱᓕᕆᓯᒪᔪᓄᑦ. ᐃᓕᓐᓂᐊᖅᑏᑦ ᐊᕐᕌᒍ 
ᓯᕗᓪᓕᖅᐹᖓᓂᒃ ᐱᖓᔪᐊᓐᓄᑦ ᐃᓕᓐᓂᐊᖅᑐᓄᑦ ᐱᖃᑕᐅᒍᓐᓇᖅᑐᑦ. 
 
ᐊᕐᕌᒍᓄᑦ ᓯᑕᒪᓄᑦ BScN ᓯᓚᑦᑐᓴᕐᕕᔾᔪᐊᒥ ᐃᓕᓐᓂᐊᕈᑎ ᐊᑐᐃᓐᓇᐅᑎᑕᐅᕙᑦᑐᖅ ᑲᑐᔾᔨᖃᑎᒌᑦᑐᑎᒃ 
ᑎᐅᓪᕼᐊᐅᓯ ᓯᓚᑦᑐᓴᕐᕕᔾᔪᐊᖅ ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᒃ. ᒫᓐᓇ 29 ᐃᓕᓐᓂᐊᖃᑕᐅᔪᑦ, ᐊᒻᒪᓗ 
ᖄᒃᑲᓐᓂᖓᒍᑦ 6 ᐃᓕᓐᓂᐊᖅᑏᑦ ᐱᒋᐊᙵᕐᓂᖓᓂ ᐅᐸᓗᖓᐃᔭᖅᑐᑦ. ᐊᕝᕙᓪᓗᖓᖏᑦ ᐃᓕᓐᓂᐊᖅᑏᑦ 
ᓄᓇᕗᒻᒥ ᓄᓇᑖᖅᓯᒪᓂᕐᒧᑦ ᐃᓚᒋᔭᐅᖃᑕᐅᔪᑦ. ᐅᓪᓗᒥᒧᑦ 9 ᐋᓐᓂᐊᓯᐅᖅᑏᑦ ᐱᔭᕇᖅᓯᒪᔪᑦ 
ᐃᓕᓐᓂᐊᕈᑎᒥᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᑦᓴᖅ: 
ᓈᓐᓯ ᑳᒻᐳᓪ 
ᑐᑭᒧᐊᖅᑎᑦᓯᔨ ᑐᓴᕋᑦᓴᓕᕆᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ  
(867) 975-5714  
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

